
Ahellil 61

1 N umeqqṛan n imeddaḥen. Ahellil n Dawed ittuɣennay s ssnitra. 
2 A Ṛebbi, essɣeḏ i ulaɣi inu,
        i ṯẓallitt inu uc lbal. 
3 Tlaɣiɣ-ak-d si lqeṛn n ddunit,
        segga ul inu ireddek ḏi lḥal.
        Ɣer weẓru yeƹlayen f yeƹḏawen a' y-tawiḏ.
4 Hih, helliḏ-ay ḏ ifri n trewla,
        ḏi lbuṛj igedṛen, ḏeg wuḏem n weƹḏaw iweƹƹa fella.
5 Xseɣ aḏ zedɣeɣ i dima ḏi ṯexxamt nn-ek,
       Aḏ dduriɣ seddu n wafer nn-ek. 
6 Ḏ cek, a Ṛebbi ig sseɣḏen lweƹḏaṯ inu,
       tettučeḏ-ay luṛatt am yya ittagwaḏen ism nn-ek.
7 I wussan n ugelliḏ erni ussan. 

Ad zzegren isuggwasen n tgelḏa nn-es, ur tuqqan. 
8 Zzaṯ n Ṛebbi aḏ iṭṭef i dima !
       Eǧ ṛṛeḥmeṯ ḏ ṯiḏeṯ nn-ek tƹussant fella !
9 Amma, aḏ helleɣ dima ism nn-ek,
       u aḏ ssemdayeɣ awal i k-uciɣ kul ass.


